
Разаядаюцца падручнiкi 1919-1930 гг., выдадзеныя j- Вi.1ьнi, якiя захоува­
юцца у фондах Нацыяна1ьнага По.юцкага гiсторыка-9:1ьтурнага ,нузея-запа­

веднiка i .vюгуць выкарыстоувацца у экспазiцыi ]vfузея бе.юрускага кнiгадрука­

вання i iншых музеяу запаведнiка. 

Лiс М.М. (Мiнск) 

БЕЛАРУСКIЯ ЭНЦЫКЛАПЕДЫЧНЫЯ ВЫДАННI 1920-1940-х гг.: 

НЕВЫДАДЗЕНЫЯ ЭНЦЫКЛАПЕДЬП 

Энцыклапедычныя выданнi з'яуляюцца важным i неад'емным атрыбутам 
нашага жыцця. Ад першага свайго з'яулення да сённяшняга часу яны прайшлi 
доугi шлях, змяняючыся i набываючы новыя рысы, але не страцiушы свайго 
галоунага прызначэння - заставацца своеасаблiвымi правадырамi-асветнiкамi, 
захоуваць, папауняць i даводзiць да карыстальнiкау дакладную, карысную iнфар­
мацыю па ycix цi асобных галiнах ведау, практычнай дзейнасцi, персаналiях i г. д. 

Сярод разнастайных вiдау энцыклапедычных выданняу асобнае месца зай­
маюць унiверсальныя энцыклапедыi. I гэта невьшадкова, бо менавiта у ix у сiстэ­
матызаванай форме адлюстравана iнфармацыя па ycix галiнах ведау, знамяналь­
ных падзеях i з 'явах сусветнай рэчаiснасцi, у тым лiку гiсторыi, грамадска­
палiтычныга i культурнага жьщця, па;щдзены звесткi пра найбольш вядомых i 
аутарытэтных асоб, iншымi словамi, там сканцэнтравана усё самае каштоунае i 
iстотнае, што тычьщца сусветных здабыткау. 

У шэрагу унiверсальных энцыклапедый знаходзяцца i нацыянальныя унi­
версальныя энцыклапедыi, дзе перадусiм акцэнт зроблены на асвятленнi падзей i 
фактау, звязаных з нацыянальнай тэматыкай. 

Пасля кастрычнiцкай рэвалюцыi i усталявання новай беларускай дзяржау­
насцi у кiраунiкоу рэспублiкi з'явiлася думка аб стварэннi i у Беларусi такога 
кшталту выдання. 

Першая такая спроба адбылася у 1927 г. Пад патранажам СНК БССР быу 
выдадзены своеасаблiвы прадвеснiк будучай беларускай энцыклапедыi - адна­
томны даведнiк на рускай мове пад назвай «Белорусская Советская Социалисти­
ческая Республика» [2]. Кнiга павялiчанага фармату (3Ох23 см) налiчвала 528 ста­
ронак, 7 старонак прадмовы i адзiн аркуш з памылкамi друку. Матэрыял быу раз­
меркаваны па тэматычных раздзелах, якiя адлюстроувалi прыроду i насельнiцтва 
БССР, гiсторыю, дзяржаунае будаунiцтва, заканадауства, народную гаспадарку, 
асвету, ахову здароуя i iнш. У якасцi iлюстрацыйных матэрыялау былi выкары­
станы карты, таблiцы, дыяграмы. Ва уступным артыкуле за подпiсам 1.А. Адамо-

вiча, якi на той час займау пасаду старшынi Савета народных камiсарау Бела­
рускай ССР, у прыватнасцi, адзначалася, што «пытанне пра выданне больш 
поунай кнiгi - Беларускай Энцыклапедыi - выпускам дадзенай кнiгi з парадку 

дня не здымаецца. Да 10-годдзя Кастрычнiцкай рэвалюцыi такая энцыклапедыя, 
з уключэннем у яе матэрыялау пра становiшча, дзейнасць i жыццё беларускага 
народа i па iншы бок савецкай мяжы, павiнна быць выдадзена з улiкам максi­
мальнай дакладнасцi у статыстычных дадзеных i гiсторыка-эканамiчнага 
аналiзу» (2, с. VI]. 3 гэтага вынiкае, што у кiраунiцтва рэспублiкi у канцы 1920-х гг. 
склалася пэуная думка аб падрыхтоуцы i выданнi нацыянальнага унiверсальнага 
энцыклапедычнага даведнiка. Гым больш, што для рэалiзацыi гэтага мелiся 
спрыяльныя умовы i, перш за усё, шырокамаштабны працэс беларусiзацыi, што 
закрануу самыя розныя сферы жыцця i пазiтыуна адбiуся на развiццi нацыя­
нальнай самасвядомасцi беларускага насельнiцтва. На базе створанай паводле 
пастановы ЦВК БССР Навукова-тэрмiналагiчнай кaмicii пры Наркамаце асветы 
была распрацавана i выдадзена вялiкая колькасць галiновых тэрмiналагiчных 
слоунiкау на беларускай мове, што таксама стварала пэуны падмурак для буду­
чай энцыклапедыi. 

На Аб'яднаным пленуме ЦК i ЦК КП(б)Б, якi праходзiу у Мiнску 26-28 са­
кавiка 1932 г., дзе сярод iншых разглядалася i пытанне культурнага будаунiцтва, 
была прынята пастанова у галiне тэарэтычнай працы, згодна з якой адзначалася 
наступнае: «Улiчваючы узросшыя культурныя кадры БССР, востры яшчэ 
недахоп у навуковай беларускай кнiзе, пленум ЦК i ЦКК лiчыць неабходным 
разгарнуць работу па выданнi энцыклапедыi БССР шляхам прыцягнення да 
гэтай працы лепшых навукова-тэарэтычных кадрау БССР, усяго Савецкага 
Саюза» (3, с. 427-428]. Але прайшло 2 гады, перш чым 21 красавiка 1934 г. Бюро 
ЦК КП(б)Б прыняло рашэнне аб падрыхтоуцы выдання 10-томнай «Беларускай 
Савецкай Энцыклапедыi». Часу на ажыццяуленне дадзенага праекта адводзiлася 
надзвычай- мала - усяго чытыры гады. Да таго ж выхад першага тома плана­
валася ажыццявiць не пазней за кастрычнiк таго ж 1934 г. [4]. 

Праца па падрыхтоуцы энцыклапедыi павiнна была праходзiць пад кiрау­
нiцтвам Прэзiдыума Акадэмii навук у спецыяльна для гэтага арганiзаванай 
рэдакцыi «Беларускай Савецкай Энцыклапедыi». Быу створаны рэдакцыйны 
савет, у якi увайшлi вядомыя партыйныя, навуковыя i культурныя дзеячы. 3 боку 
дзяржавы былi вылучаны адпаведныя грашовыя сродкi, акрамя таго, Наркамлес 
павiнен быу забяспечыць выданне дабраякаснай паперай [4]. 

На жаль, Беларускай энцыклапедыi не пашанцавала. Палiтыка беларусiза­
цыi, якая шырока праводзiлася у сярэдзiне 1920-х гг. i прынесла важкi плён, у 
гэты час была ужо згорнута. а яе найбольш актыуныя прыхiльнiкi, сярод якiх 
былi у тым лiку навукоуцы, палiтычныя i культурныя дзеячы, спазналi палiтыч­
ныя рэпрэсii. Гэта не магло не пауплываць i на далейшы лёс выдання. 

На працягу 1935 г. было ажьщцёулена 16 выпускау тэматычных слоунiкау 
«Беларускай савецкай энцыклапедыi» па розных галiнах ведау. Яны былi 
разасланы у навуковыя устан о вы было га СССР, а таксама персанальна вядомым 
вучоным i спецыялiстам. У фондзе Цэнтральнага навуковага архiва Нацыяналь­
най акадэмii навук Беларусi захоуваецца некалькi водгукау на асобныя выпускi. 

Так, «Слоунiк», якi адлюстроувау савецкае будаунiцтва i права, Вярхоуным 
судом СССР быу прызнаны незадавльняючым. У прыватнасцi, у заключэннi ад 5 
лiпеня 193[5] года за № 3085/7, падпiсаным загадчыкам секратарыята Вярхсуда 
Саюза ССР[Г.Р.] Смалiцкiм, адзначалася, што «у слоунiку, задачай якога, як 
вынiкае з прадмовы, з'яуляецца "узбраенне неабходнымi Марксiсцка-Ленiнскiмi­
Сталiнскiмi ведамi рабочых, калгаснiкау i працоунай iнтэлiгенцыi Савецкай 
Беларусi у ix барацьбе за пабудову сацыялiзма", неабходна значна скарацiць 
вызначэннi, якiя узяты з рускага дарэвалюцыйнага i западна-буржуазнага права, i 
узмацнiць тэрмiналагiчна рэвалюцыйна-марксiсцкай тэорыяй права i дзяржавы. 
Па адзначаных меркаваннях "Слоунiк" нельга лiчьщь задавальняючым» [6, л. 20]. 

«Слоунiку» па этнаграфii i мiфалогii пашанцавала больш. У тым жа згада­
ным архiуным фондзе на яго захоуваюцца 4 станоучыя водгукi: Iнстытута наро­
дау Севера ЦВК СССР [6, л. 2--4], вядомых этнографау Я.Г. Кагарава [6, л. 21-22], 
Д.К. Зяленiна [6, л. 1], гiсторыка В.Я. Данiлевiча [6, л. 8]. У цэлым выпуск 
«Слоунiка» быу ухвалены з улiкам асобных дапауненняу i пажаданняу. 

Да напiсання энцыклапедычных артыкулау была заангажавана вялiкая 
колькасць аутарытэтных аутарау з лiку вядомых спецыялiстау. У канцы снежил 
1935 г. быу падрыхтаваны i здадзены у друк i першы том БелСЭ, якi налiчвау 
3002 артыкулы. Паралельна рыхтавауся i другi том, у якiм планавалася размес­
цiць 2820 артыкулау [6]. Трэба адзначьщь, што гэтая праца ажыццяулялася у 
надзвычай складаных умовах. Шмат хто з аутарау на момант здачы тома у набор 
ужо атрымау найменне «вораг народа» i быу арыштаваны. Натуральна, што тая 
ж самая доля чакала i падрыхтаваныя iмi артыкулы. Акрамя таго, частка перса­
налiй, што у свой час была уключана у энцыклапедыю, таксама падпадала пад 
разрад непажаданых i нават небяспечных для грамадства. У вынiку некаторыя 
энцыклапедычныя матэрыялы перапiсвалiся нанова, iншыя ж наогул выкiдвалiся 
з падрыхтаванага макета [4]. 

У маi 1936 г. у складзе рэдакцыi «Беларускай Савецкай Энцыклапедыi» ад­
былiся кадравыя змены. Замест кiраунiкоу, якiя «выбылi», былi прызначаны 
новыя. Аднак гэта не прынесла станоучых вынiкау. Першы том так i не быу 
надрукаваны. Матывацыяй для гэтага паслужыла тое, што ён нiбыта не адлюст­
роувау сапраудага становiшча, не папулярызавау адданых сацыялiзм:у людзей [4]. 
Пастановай Бюро ЦК КП(б)Б ад 10.11.1937 г. праца па падрыхтоуцы i выданнi 
«Беларускай савецкай энцыклапедыi» была спынена, рэдакцыйна-выдавецкi 
апарат распушчаны, а усе матэрыялы, што тычылiся гэтага выдання, падлягалi 
знiшчэнню не пазней за вызначаны тэрмiн - да 1 снежня 1937 г. [4], што i было 
неадкладна выканана. 

Акрамя унiверсальнай энцыклапедыi у Беларусi планавалася таксама пад­
рыхтоука i выданне лiтаратурнай энцыклапедыi. Пра гэта, прынамсi, узгадваецца 
у артыкуле 1.1. Шаучука · «З гiсторыi стварэння Беларускай савецкай энцыкла­
педыi» [8], дзе даследчык, спасылаючыся на пэуныя дакументы, адзначае, што 
праца па выданнi такога даведнiка была распачата Беларускай акадэмiяй навук 
яшчэ у 1920-я гг. i «ужо да вясны 1929 г. працавала рэдкалегiя Лiтаратурнай 
энцыклапедыi» (8, с. 76]. «Увогуле, - працягвае аутар, - яе правобразам можна 
лiчыць камiсiю для складання бiяiрафiчнага слоунiка пiсьменнiкау, якая дзейнi-

276 

Репозиторий ЦНБ НАН Беларуси - http://library.basnet.by

Репозиторий ЦНБ НАН Беларуси - http://library.basnet.by



чала у складзе Iнбелкульта. Але сутыкнуушыся з такой аб'ёмнай i цяжкай для 
навуковага выканання справай, члены Прэзiдыума БАН зразумелi, што сваiмi 
сiламi Акадэмiя з напiсаннем энцыклапедыi не справiцца» [8, с. 176]. 3 гэтай 
мэтай яны звярнулiся у Наркамат асветы з просьбай аб стварэннi пашыранай рэс­
публiканскай кaмicii, у склад якой планавалася увесцi прадстаунiкоу ад кафедры 
«Лiтаратурнай кaмicii» Беларускай акадэмii навук, лiтаратурнай секцыi Навуко­
вага таварыства БДУ, Таварыства марксiстау, лiтаратурных аб'яднанняу «Полы­
мя», «Узвышша», БелАПП [8, с. 177]. Перад камiсiяй ставiлiся пэуныя задачы: 
складанне спiсау пiсьменнiкау для уключэння у энцыклапедыю, рэдагаванне напi­
саных артыкулау, а таксама вырашэнне розных арганiзацыйных пытанняу [8, с. 177]. 

Сучасныя энцыклапедычныя выданнi, у прыватнасцi, «Беларуская энцыкла­
педыя» [1, с. 135], «Энцыклапедыя лiтаратуры i мастацтва Беларусi» [10, с. 632], 
«Энцыклапедыя гiсторыi Беларусi» [9, с. 265] таксама падаюць сцiплую iнфар­
мацыю аб падрыхтоуцы у 1932-1933 гг. Iнстьпутам лiтаратуры i мастацтва АН 
БССР малой энцыклапедыi беларускай лiтаратуры (хутчэй за усё, узгадваецца 
тая ж самая лiтаратурная энцыклапедыя). Сярод тых, хто быу прызначаны для яе 
распрацоукi, называюцца iмёны Я.1. Барычэускага, 1.1. Замоцiна, В.Ф. Мачуль­
скага, М.М. Пiятуховiча - аутарытэтных, кампетэнтных навукоуцау, якiя у свой 
час атрымалi добрую адукацыю, мелi вучоныя званнi, працавалi у Iнбелкульце, 
пасля ператварэння яго у Беларускую акадэмiю навук - у складзе навуковых 
устаноу АН, выкладалi у вузах. На жаль, амаль усе яны, як i мiльёны ix 
суайчыннiкау, у далейшым спазналi рэпрэсii 1930-х гг., а iдэя стварэння малой 
энцыклапедыi беларускай лiтаратуры, таксама як i унiверсальнай Беларускай 
энцыклапедыi, засталася не рэалiзаванай. 

У першыя пасляваенныя гады у Беларусi на базе Iнстытута гiсторыi АН 
БССР была праведзена пэуная праца па падрыхтоуцы энцыклапедычнага давед­
нiка, прысвечанага выбiтным прадстаунiкам Беларусi, але, на жаль, i ён застауся 
толькi у чарнавiках. 3 1986 г. гэты рукапiс пад назвай «Выдающиеся люди 
белорусской земли» у колькасцi дзевяцi папак захоуваецца у фондзе аддзела 
рэдкiх кнiг i рукапiсау Цэнтральнай навуковай бiблiятэкi НАН Беларусi [5]. 
Згодна з дакументамi Цэнтральнага навуковага архiва НАН Беларусi, праца над 
бiябiблiяграфiчным слоунiкам была распачата супрацоунiкамi Iнстытута гiсторыi 
НАН Беларусi яшчэ у канцы 1944 - пачатку 1945 г. i працягвалася да 1949 г. 
Паводле тлумачальнай запiскi да плана 1946 г., гэта праца была пазначана як 
адна з найважнейшых [7, л. 1]. Аднак у сiлу невядомых нам абставiн была 
прыпынена, а падрыхтаваныя матэрыялы трапiлi у apxiy iнстьпута. Магчыма, 
пазней, у 1967 г., калi праца па выданнi Беларускай унiверсальнай энцыклапедыi 
узнавiлася i была створана Галоуная рэдакцыя Беларускай Савецкай Энцыклапе­
дыi пры АН БССР на правах НДI, матэрыялы да слоунiка маглi трапiць менавiта 
туды з мэтай ix далейшага выкарыстання у новым энцыклапедычным выданнi. 
На карысць гэтага меркавання гаворыць той факт, што у акце перадачы «Слоу­
нiка» у Цэнтральную навуковую бiблiятэку НАН Беларусi у якасцi уладальнiка 
дакумента фiгуруюць дзве установы - Iнстытут гiсторыi НАН Беларусi i БелСЭ. 

Падводзячы вынiк агляду энцыклапедычных даведнiкау, якiя па тых цi 
iншых прычынах так i не атрымалi права на жыццё, можна зазначыць, што 

энцыклапедычная справа у Беларусi прайшла вельмi няпросты шлях. Аднак усё 
тое пазiтыунае, што адбывалася на гэтай нiве, асаблiва у 1920-я гг., i нават не 
вельмi спрыяльнае, адмоунае, трагiчнае, пазначанае 1930-мi гг., у канчатковым 

вынiку з'явiлася важным падмуркам для развiцця сучаснай беларускай эныкла­

педыстыю. 

БЕЛАРУСКIЯ ПРАВАСЛАУНЫЯ ЧАСОПIСЫ ПОЛЬШЧЫ 
У МIЖВАЕННЫ ПЕРЬIЯД (ПА ФОНДАХ АДДЗЕЛА РЭДКIХ КНIГ 

1 РУКАПIСАУ ЦЭНТРАЛЬНАЙ НАВУКОВАЙ БIБЛIЯТЭКI IМЯ 
ЯКУБА КОЛАСА НАЦЫЯНАЛЬНАЙ АКАДЭI\Ш НАВУК БЕЛАРУСI) 

Па Рыжскай мiрнай дамове 1921 г. у склад Польшчы была уключана заход­

няя частка беларускiх этнiчных зямель. Колькасць беларускага насельнiцтва у 

Польшчы складала больш за 2 млн чалавек; найбольш распаусюджаным вера­
вызнаннем сярод беларусау было праваслауе [3, с. 13]. Так, у Палескiм ваявод­
стве праваслауныя складалi 77,6% насельнiцтва, таксама значным па колькасцi 
было праваслаунае насельнiцтва Навагрудскага, Вiленскага i Беластоцкага вая-

